
Гражданалы асланыс могъяс вылӧ

вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетан

административнӧй уджаланарт вынсьӧдӧм йылысь
Россия Федерацияса вӧр кодекслӧн 83 статья серти шуа:
1. Вынсьӧдны Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетан административнӧй уджаланарт 1 №-а содтӧд серти.

2. Лыддьыны вынтӧмӧн Коми Республикаса Юралысьлысь ӧткымын Индӧд 2 №-а содтӧдыд индӧм лыддьӧг серти.

3. Тайӧ Индӧдыс вынсялӧ сійӧс официальнӧя йӧзӧдан лунсянь дас лун кольӧм мысти.

(1 №-а содтӧд)
Гражданалы асланыс могъяс вылӧ вӧр фондлӧн муясын меститчысь

вӧр пуктасъяс ньӧбан-вузалан сёрнитчӧмъяс кырымалӧм серти

канму услуга сетан
АДМИНИСТРАТИВНӦЙ УДЖАЛАНАРТ
I. Панас
Административнӧй уджаланартӧн веськӧдлантор

1.1. Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетан административнӧй уджаланартсӧ (водзӧ – Административнӧй уджаланарт) дасьтӧма сы могысь, медым кыпӧдны канму услуга сетан бӧртасъяслысь ногтуйсӧ да сійӧс босьтны позянлунсӧ да сійӧ урчитӧ Коми Республикаса вӧр-ва озырлун да гӧгӧртас видзан министерстволӧн (водзӧ – Министерство), Коми Республикаса канму учреждениеяслӧн, мыйяс лоӧны Министерстволӧн киподулын, (водзӧ – Лесничествояс) да Лесничествоясса тэчас юкӧдувъяслӧн (водзӧ – Участковӧй лесничествояс) административнӧй процедураяслысь, административнӧй вӧчӧмторъяслысь пӧрадоксӧ, сьӧрсьӧн-бӧрсьӧн мунанногсӧ да кадколастъяссӧ, канму услуга сетігӧн Министерстволысь, Лесничествояс, Участковӧй лесничествояс да шыӧдчысьяс костын ӧтув уджалан пӧрадоксӧ.
Шыӧдчысьяс
1.2. Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетӧм вылӧ (водзӧ – канму услуга) шыӧдчысьясӧн лоӧны граждана (водзӧ – шыӧдчысь).

Административнӧй уджаланартлӧн выныс сідзжӧ паськалӧ суйӧрсайса граждана, гражданствотӧм йӧз вылӧ, абу кӧ урчитӧма мӧдтор оланпастэчасӧн.

Канму услуга босьтӧм могысь шыӧдчысьяс нимсянь вермӧны шыӧдчыны йӧз, кодъяслӧн эм татшӧм инӧдыс Россия Федерацияса оланпастэчас серти либӧ Россия Федерацияса оланпастэчасӧн урчитӧм пӧрадокын шыӧдчысьясӧн налы лӧсялана уджмогъяс сетӧмӧн.

Канму услуга

сетӧм йылысь юӧртан пӧрадок дорӧ корӧмъяс
1.3. Йӧзлы, кодъяс кӧсйӧны босьтны канму услугасӧ, канму услуга да услугаяс сетан юалӧмъяс серти юӧр, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, индӧм услугаяс сетӧм йылысь тӧдмӧгъяс, сы лыдын Коми Республикаса канму да муниципальнӧй услугаяслӧн (уджъяслӧн) порталӧн да Канму да муниципальнӧй услугаяслӧн (уджъяслӧн) ӧтувъя порталӧн, канму услуга сетысь Коми Республикаса олӧмӧ пӧртысь власьт органлӧн официальнӧй сайтӧн вӧдитчӧмӧн, босьтан пӧрадок.
1.4. Йӧз, кодъяс кӧсйӧны босьтны услугасӧ, канму услуга сетан юалӧмъяс серти юӧрсӧ, сы лыдын канму услуга сетӧм йылысь тӧдмӧгъяссӧ, вермӧны босьтны:

1) веськыда Министерствоын;

2) справочнӧй телефонъяс пыр;

3) “Ӧтуввез” юӧртан да телекоммуникация везйын (водзӧ – Ӧтуввез вез) Министерстволӧн официальнӧй сайтысь;

4) “Коми Республикаса канму да муниципальнӧй услугаяслӧн (уджъяслӧн) портал” Коми Республикаса канму юӧртан система – gosuslugi11.ru, “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан система – gosuslugi.ru отсӧгӧн (водзӧ лӧсялӧмӧн – КР портал, РФ ӧтувъя портал);

5) пошта связь организация либӧ корреспонденция вайысь мукӧд организация пыр гижӧм шыӧдчӧм ыстӧмӧн (водзӧ – пошта связь организация, пошта пыр), либӧ электроннӧй пошта пыр.
1.5. Йӧз, кодъяс кӧсйӧны босьтны услугасӧ, вермӧны босьтны телефон пыр канму услуга сетан юалӧмъяс серти юӧрсӧ вежавидзӧмӧн, ӧдйӧ, стӧча да сувтӧдӧм юалӧмлӧн сюрӧс серти. Телефон пыр консультируйтігӧн Министерствоса чина морт висьталӧ ассьыс овсӧ, нимсӧ, вичсӧ, чинсӧ, а сідзжӧ тэчас юкӧдувлысь нимпассӧ, кытчӧ шыӧдчис канму услуга босьтны кӧсйысь мортыс. Телефон пыр канму услуга сетан юалӧмъяс серти юӧртны колӧ 15 минутысь оз дырджык.

1.6. Сэк, кор йӧз, кодъяс кӧсйӧны босьтны канму услугасӧ, шыӧдчӧны электроннӧй пошта пыр, вочакывъяссӧ ыстӧны шыӧдчӧмын индӧм электроннӧй пошта инпас вылӧ электроннӧй документӧн либӧ шыӧдчӧмын индӧм пошта инпас вылӧ гижӧмӧн (сэк, кор шыӧдчӧм серти вочакывсӧ колӧ ыстыны гижӧмӧн пошта связь организация пыр) – шыӧдчӧм пасъян лунсянь 30 календарнӧй лун чӧжӧн.

Сэк, кор йӧз, кодъяс кӧсйӧны босьтны канму услугасӧ, шыӧдчӧны пошта связь организация пыр, вочакывсӧ, кытчӧ пасйӧны сувтӧдӧм юалӧмъяс вылӧ юӧрсӧ, збыльмӧдысьлысь инициалъяссӧ да телефон номеръяссӧ, шыӧдчӧм пасъян лунсянь 30 календарнӧй лун чӧжӧн ыстӧны мортлы, коді кӧсйӧ босьтны канму услугасӧ, шыӧдчӧмын индӧм пошта инпас вылӧ гижӧмӧн.

1.7. Канму услугаяс сетӧм вылӧ быть коланаӧн да быть вӧчанаӧн лоысь услугаяс сетан юалӧмъяс серти юӧрсӧ оз сетны сы вӧсна, мый канму услуга сетӧм вылӧ быть колана да быть вӧчана услугаясыс абуӧсь.

1.8. Канму услуга сетӧм йылысь справочнӧй юӧр, сы лыдын канму услуга да канму услуга сетӧм вылӧ быть коланаӧн да быть вӧчанаӧн лоысь услугаяс сетанінъясын стендъяс вылын, босьтан пӧрадок, форма, ин да ногъяс.

Канму услуга сетан пӧрадок йылысь юӧрсӧ, а сідзжӧ канму услуга сетан юалӧмъяс серти консультируйтӧм вылӧ гражданаӧс примитан графиксӧ меститӧма Министерстволӧн, Лесничествояслӧн, Участковӧй лесничествояслӧн юӧр сетан стендъяс вылын, юӧртан материалъясын (брошюраясын, буклетъясын), КР порталын, РФ ӧтувъя порталын, Министерстволӧн официальнӧй сайтын.

Министерстволӧн официальнӧй сайтын, КР порталын, РФ ӧтувъя порталын, “Канму да муниципальнӧй услугаяслӧн (уджъяслӧн) федеральнӧй реестр” федеральнӧй канму юӧртан системаын меститӧма татшӧм юӧр:

1) оланпастэчас да мукӧд нормативнӧй инӧда актлӧн текстъяс, кӧні эмӧсь канму услуга сетӧмсӧ ладмӧдысь нормаяс;

2) Административнӧй уджаланарт;

3) справочнӧй юӧр:

Министерстволӧн, сылӧн тэчас юкӧдувъяслӧн, Лесничествояслӧн, Участковӧй лесничествояслӧн меститчанін, уджалан график;

Министерствоса тэчас юкӧдувъяслӧн, Лесничествояслӧн, Участковӧй лесничествояслӧн справочнӧй телефонъяс, сы лыдын телефон-автоинформаторлӧн номер;

Ӧтуввез везйын Министерствоса официальнӧй сайтлӧн инпас (www.mpr.rkomi.ru), кӧні эм канму услуга сетӧм йылысь юӧр, а сідзжӧ электроннӧй пошта инпас;

РФ ӧтувъя порталлӧн, КР порталлӧн инпасъяс.

РФ ӧтувъя порталын да (либӧ) КР порталын сідзжӧ меститӧны татшӧм юӧр:

а) канму услуга сетӧм вылӧ колана документъяслӧн тырвыйӧ лыддьӧг, индӧм документъяссӧ оформитӧм дорӧ корӧмъяс, а сідзжӧ документъяслӧн лыддьӧг, кутшӧмъясӧс шыӧдчысь вермӧ сетны ас кӧсйӧм серти;

б) шыӧдчысьяс;

в) канму услуга сетан кадколаст;

г) канму услуга сетан бӧртасъяс, документ сетан пӧрадок, мый лоӧ канму услуга сетан бӧртасӧн;

д) канму пошлиналӧн ыджда, кутшӧмӧс перйӧны канму услуга сетӧмысь;

е) подувъяслӧн тырвыйӧ лыддьӧг, медым дугӧдлыны канму услугасӧ да (либӧ) ӧткажитны сійӧс сетӧмын;

ж) вӧчӧмторъяс (вӧчтӧмтор) да помшуӧмъяс, кутшӧмъясӧс примитӧма (збыльмӧдӧма) канму услуга сетігӧн, ёрдӧдз (ёрдтӧг) обжалуйтӧм вылӧ шыӧдчысьлӧн инӧд йылысь;

з) заявлениеяслӧн (уведомлениеяслӧн, юӧръяслӧн) формаяс, кутшӧмъясӧн вӧдитчӧны канму услуга сетігӧн.

РФ ӧтувъя порталын да (либӧ) КР порталын тӧдмӧгъяс подув вылын, мыйяс эмӧсь “Канму да муниципальнӧй услугаяслӧн (уджъяслӧн) федеральнӧй реестр” федеральнӧй канму юӧртан системаын, канму услуга сетан пӧрадок да кадколастъяс йылысь юӧрсӧ шыӧдчысьлы сетӧны дон босьттӧг.

Услуга сетан кадколастъяс да пӧрадок йылысь юӧрсӧ сетӧны шыӧдчысьӧн кутшӧм-либӧ корӧмъяс збыльмӧдтӧг, сы лыдын уджтасуловӧн вӧдитчытӧг, кутшӧмӧс шыӧдчысьлӧн техническӧй средствояс вылӧ сувтӧдӧм могысь уджтасулов инӧд кутыськӧд колӧ кырымавны лицензионнӧй либӧ мукӧд сикас артмӧдчӧм, мый серти ковмас перйыны дон, шыӧдчысьлы пасйысьны либӧ авторизуйтчыны либӧ сетны аспас.
ІІ. Канму услуга сетан стандарт
Канму услугалӧн ним

2. Канму услугалӧн ним: гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм.

Коми Республикаса олӧмӧ пӧртысь власьт органлӧн ним,

коді сетӧ канму услугасӧ

2.1. Министерствоӧн сетӧм эсканпасъяс подув вылын Министерство нимсянь канму услугасӧ сетӧны Лесничествояс, Участковӧй лесничествояс.

Канму услуга сетӧмын участвуйтысь

органъяс да организацияяс, кытчӧ колӧ шыӧдчыны

канму услуга босьтӧм могысь

2.2. Органъяс да организацияяс, кодъяс участвуйтӧны канму услуга сетӧмын:

1) Канмусянь пасъян, кадастр да картография федеральнӧй службалӧн Коми Республикаын веськӧдланін шыӧдчысьлысь вӧрзьӧдны позьтӧм эмбур объектъяс вылӧ пасйӧм инӧдъяс йылысь юӧр босьтан юкӧнын;

2) Россияса МЧС-лӧн Коми Республикаын медшӧр веськӧдланін да сылӧн мутас юкӧдувъяс пӧжар йылысь акт (справка) босьтан юкӧнын – гражданалы асланыс могъяс вылӧ вӧр пуктасъяс ньӧбан-вузалан сёрнитчӧмъяс кырымалӧм йылысь заявление воигӧн сэк, кор дзоньталӧны пӧжар вӧсна жугалӧм стрӧйбаяс да стрӧитӧмторъяс;

3) “Коми Республикаса гидрометеорология да гӧгӧртаслы мониторинг серти шӧрин” гидрометеорология да гӧгӧртаслы мониторинг серти войвывса веськӧдланін федеральнӧй канму сьӧмкуд учреждениелӧн филиал – гражданалы асланыс могъяс вылӧ вӧр пуктасъяс ньӧбан-вузалан сёрнитчӧмъяс кырымалӧм йылысь заявление воигӧн сэк, кор дзоньталӧны ускӧттьӧ вӧсна жугалӧм стрӧйбаяс да стрӧитӧмторъяс;

4) Коми Республикаса вӧр-ва озырлун да гӧгӧртас видзан министерство – кывкӧртӧдъяс сетан юкӧнын, кутшӧмъясӧс урчитӧма “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 42 статьяса 2 юкӧнлӧн 1 пунктса “в” пунктулӧн либӧ 2 пунктса “б” пунктулӧн.

2.3. Канму услуга сетігӧн оз позь корны шыӧдчысьяссянь вӧчны вӧчӧмторъяс, сы лыдын сӧгласуйтӧмъяс, кутшӧмъяс колӧны канму услуга босьтӧм вылӧ да кутшӧмъяс йитчӧмаӧсь мукӧд канму органӧ, меставывса асвеськӧдлан органӧ, организацияӧ шыӧдчӧмкӧд, услугаяс босьтӧм да татшӧм услугаяс сетӧм бӧрын сетӧм документъяс да юӧр босьтӧм кындзи, кутшӧмъясӧс пыртӧма Коми Республикаса Веськӧдлан котырӧн вынсьӧдӧм Услугаяслӧн лыддьӧгӧ, кутшӧмъяс лоӧны быть коланаӧн да быть вӧчанаӧн канму услугаяс сетӧм вылӧ.

Канму услуга сетан бӧртасъяс опишитӧм
2.4. Канму услуга сетан бӧртас – гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымалӧм (водзӧ – сёрнитчӧм) либӧ сёрнитчӧм кырымавны ӧткажитӧм.
Канму услуга сетан кадколаст, сы лыдын организацияясӧ,

кодъяс участвуйтӧны канму услуга сетӧмын,

шыӧдчыны коланлунсӧ тӧд вылӧ босьтӧмӧн,

канму услуга сетӧмсӧ дугӧдлан кадколаст сэк,

кор дугӧдлыны позянлунсӧ урчитӧма федеральнӧй оланпасъясӧн,
на серти примитан Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн
2.5. Канму услуга сетан кадколастыс лоӧ сёрнитчӧм кырымалӧм йылысь заявление воан лунсянь 52 календарнӧй лунысь оз дырджык.

2.6. Услуга сетӧмсӧ дугӧдлан кадколастсӧ абу урчитӧма Россия Федерацияса, Коми Республикаса оланпастэчасӧн.

2.7. Сэк, кор шыӧдчысьӧн босьтӧм документын, кутшӧм лоӧ канму услуга сетан бӧртасӧн, аддзӧмаӧсь торксьӧмъяс, шыбӧльяс канму услуга сетӧм бӧрын сетӧм документъясын вӧчӧм торксьӧмъяссӧ да шыбӧльяссӧ веськӧдӧм йылысь заявление видлалан кадколастыс лоӧ Лесничествоӧ, Участковӧй лесничествоӧ индӧм заявление воан лунсянь 5 уджалан лун.
Канму услуга сетӧмсӧ

ладмӧдысь нормативнӧй инӧда актъяс
2.8. Нормативнӧй инӧда актъяслысь лыддьӧгсӧ, кутшӧмъяс ладмӧдӧны канму услуга сетӧмсӧ, меститӧма Министерстволӧн официальнӧй сайтын (www.mpr.rkomi.ru), РФ ӧтувъя порталын, КР порталын, “Коми Республикаса канму да муниципальнӧй услугаяслӧн (уджъяслӧн) реестр” Коми Республикаса канму юӧртан системаын.
Нормативнӧй инӧда актъяс серти канму услуга сетӧм вылӧ

колана документъяслӧн тырвыйӧ лыддьӧг,

шыӧдчысьӧн найӧс босьтанногъяс, сы лыдын электроннӧя,

найӧс сетан пӧрадок
2.9. Канму услуга босьтӧм могысь шыӧдчысь сетӧ Лесничествоӧ, Участковӧй лесничествоӧ, кодъяслӧн мутасын шыӧдчысь кӧсйӧ ньӧбны аслыс могъяс вылӧ вӧр пуктасъяс, гижӧм заявление “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 41 статья серти вӧрӧн вӧдитчан могсӧ да вӧр йӧрышсӧ, мыйта кӧсйӧ заптыны, индӧмӧн татшӧм документъяс содтӧмӧн:

1) ас оланін стрӧитӧм да овмӧс нуӧдан стрӧйбаяс стрӧитӧм вылӧ:

а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн);

б) му участок вылӧ инӧд урчитысь документ копияяс (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма Вӧрзьӧдны позьтӧм эмбурлӧн ӧтувъя канму реестрын (водзӧ – ЕГРН);

в) стрӧитчӧм вылӧ разрешение копия (сэк, кор “Россия Федерацияса кар стрӧитан кодексӧ да Россия Федерацияса оланпастэчаслӧн ӧткымын актӧ вежсьӧмъяс пыртӧм йылысь” 2018 во моз тӧлысь 3 лунся 340-ФЗ №-а Федеральнӧй оланпас вынсявтӧдз татшӧм разрешениесӧ вӧлі сетӧма либӧ сетӧма сійӧс сетӧм йылысь шыӧдчӧм) либӧ ас оланін стрӧитан объект стрӧитны планируйтӧм йылысь уведомлениеын ас оланін стрӧитан объектлӧн индӧм параметръяслӧн урчитӧм параметръяслы лӧсялӧм йылысь да ас оланін стрӧитан объектсӧ му участок вылӧ пуктыны позянлун йылысь Коми Республикаын меставывса асвеськӧдлан органлӧн уведомление копия либӧ эскӧдӧмъяс сы йылысь, мый Коми Республикаын меставывса асвеськӧдлан органъяс босьтісны ас оланін стрӧитан объект стрӧитны планируйтӧм йылысь уведомлениесӧ (водзӧ – стрӧитны планируйтӧм йылысь уведомление), кутшӧмӧс шыӧдчысь сетіс Коми Республикаын меставывса асвеськӧдлан органъясӧ, сэк, кор сійӧ эз босьт Коми Республикаын меставывса асвеськӧдлан органъяссянь ас оланін стрӧитан объектлӧн индӧм параметръяслӧн урчитӧм параметръяслы лӧсявтӧм да (либӧ) ас оланін стрӧитан объектсӧ му участок вылӧ пуктыны позьтӧмлун йылысь уведомление Россия Федерацияса кар стрӧитан кодекслӧн 511 статьяса 7 юкӧнӧн либӧ 8 юкӧнлӧн 3 пунктӧн урчитӧм кадколастӧ (олан керка стрӧитӧм серти);

г) Россия Федерацияса оланпастэчас серти уполномочитӧм органъяслӧн либӧ организацияяслӧн тӧдмӧгъяс, кутшӧмъяс эскӧдӧны “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 41 статьяса 3 юкӧнын индӧм лоӧмторъяс артмӧмсӧ, – индӧм Оланпаслӧн 41 статьяса 3 юкӧнӧн урчитӧм случайын;

2) олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр да овмӧс нуӧдӧм вылӧ стрӧйбаяс капитальнӧя дзоньталӧм вылӧ:

а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн);

б) документ копияяс, кутшӧмъяс эскӧдӧны олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр, овмӧс нуӧдӧм вылӧ стрӧйбаяс киын кутӧм, наӧн веськӧдлӧм (вӧдитчӧм) вылӧ инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН-ын);

в) Россия Федерацияса оланпастэчас серти уполномочитӧм органъяслӧн либӧ организацияяслӧн тӧдмӧгъяс, кутшӧмъяс эскӧдӧны “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 41 статьяса 3 юкӧнын индӧм лоӧмторъяс артмӧмсӧ, – индӧм Оланпаслӧн 41 статьяса 3 юкӧнӧн урчитӧм случайын;

3) олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр да овмӧс нуӧдӧм вылӧ стрӧйбаяс вочасӧн дзоньталӧм вылӧ:

а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн);

б) тайӧ пунктса 2 пунктувлӧн “б” пунктулын индӧм документ копияяс;

4) пачӧн шонтан олан керка, олан керка юкӧн, мукӧд олан жыр шонтӧм вылӧ:

а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн);

б) документ копияяс, кутшӧмъяс эскӧдӧны пачӧн шонтан олан керка, олан керка юкӧн, мукӧд олан жыр киын кутӧм, наӧн веськӧдлӧм (вӧдитчӧм) вылӧ инӧд (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН-ын);

5) овмӧс нуӧдан стрӧйбаяс шонтӧм вылӧ:

а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн);

б) документ копияяс, кутшӧмъяс эскӧдӧны овмӧс нуӧдӧм вылӧ стрӧйбаяс киын кутӧм, наӧн веськӧдлӧм (вӧдитчӧм) вылӧ инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН-ын);

6) овмӧс нуӧдан могъяс вылӧ, мыйяс йитчӧмаӧсь Коми Республикаын сиктса олан пунктъясын олысьяслӧн традиционнӧй уджлӧн аслыспӧлӧслункӧд, да мыйяс артмӧны сад вӧдитігӧн, град вӧдитігӧн, аспом овмӧс нуӧдігӧн:

а) шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн);

б) му участоксӧ сад вӧдитӧм, град вӧдитӧм, аспом овмӧс нуӧдӧм вылӧ сетӧм йылысь документ копияяс;

7) традиционнӧй прӧмыселъяс вылӧ – шыӧдчысьӧс эскӧдысь документ копия (сэк, кор копиясӧ абу эскӧдӧма Россия Федерацияса оланпастэчасӧн урчитӧм пӧрадокын, – оригиналсӧ петкӧдлӧмӧн).

Сэк, кор шыӧдчысь нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, сідзжӧ сетсьӧ петкӧдлысьӧс эскӧдысь документ да лӧсялана уджмогъяссӧ эскӧдысь документ.

Заявлениелысь вӧзъяна формасӧ вайӧдӧма Административнӧй уджаланарт дорӧ 1 содтӧдын.
Документъяслӧн лыддьӧг, кутшӧмъясӧс шыӧдчысь

вермӧ сетны ас кӧсйӧм серти сы вӧсна, мый найӧс колӧ сетны ведомствокостса юӧрӧн йитчӧм серти,
да сійӧ, мый шыӧдчысь найӧс абу сетӧма, оз ло шыӧдчысьлы

канму услуга сетӧмын ӧткажитӧм вылӧ подулӧн
2.10. Шыӧдчысь ас кӧсйӧм серти вермӧ сетны Лесничествоӧ, Участковӧй Лесничествоӧ:

1) ас оланін стрӧитӧм да овмӧс нуӧдан стрӧйбаяс стрӧитӧм могысь:

а) му участок вылӧ, кӧні кӧсйӧны стрӧитны ас оланін да (либӧ) стрӧитны овмӧс нуӧдан стрӧйбаяс, инӧд урчитысь документ копияяс (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ пасйӧма ЕГРН-ын);

б) комиссиялӧн кывкӧртӧд, кутшӧмӧс лӧсьӧдӧма Министерствоӧн, (водзӧ – комиссия) сы йылысь, мый керкалӧн эм фундамент (тэчас, кутшӧмӧс индӧма сы вылӧ, медым вуджӧдны зданиелӧн либӧ сооружениелӧн вылынджык куйлысь юкӧнъяслысь сьӧктасӧ мувывса подув вылӧ) (олан керка стрӧитӧм серти);

2) олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр да овмӧс нуӧдӧм вылӧ стрӧйбаяс капитальнӧя дзоньталӧм могысь:

а) документ копияяс, кутшӧмъяс эскӧдӧны олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр, овмӧс нуӧдӧм вылӧ стрӧйбаяс киын кутӧм, наӧн веськӧдлӧм (вӧдитчӧм) вылӧ инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ пасйӧма ЕГРН-ын);

б) комиссиялӧн кывкӧртӧд сы йылысь, мый колӧ нуӧдны олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр да овмӧс нуӧдӧм вылӧ стрӧйбаяс капитальнӧя дзоньталӧмсӧ;

3) олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр да овмӧс нуӧдӧм вылӧ стрӧйбаяс вочасӧн дзоньталӧм могысь – документ копияяс, кутшӧмъяс эскӧдӧны олан керка, олан керкалысь юкӧн, ӧти судтааӧн стрӧитӧм уна патераа пу керкаын, блокъясысь стрӧитӧм олан пу керкаын олан жыр, овмӧс нуӧдӧм вылӧ стрӧйбаяс киын кутӧм, наӧн веськӧдлӧм (вӧдитчӧм) вылӧ инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ пасйӧма ЕГРН-ын);

4) пачӧн шонтан олан керка, олан керка юкӧн, мукӧд олан жыр пачӧн шонтӧм могысь – документ копияяс, кутшӧмъяс эскӧдӧны пачӧн шонтан олан керка, олан керка юкӧн, мукӧд олан жыр киын кутӧм, наӧн веськӧдлӧм (вӧдитчӧм) вылӧ инӧд (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ пасйӧма ЕГРН-ын);

5) овмӧс нуӧдӧм вылӧ стрӧйбаяс шонтӧм могысь – документ копияяс, кутшӧмъяс эскӧдӧны овмӧс нуӧдӧм вылӧ стрӧйбаяс киын кутӧм, наӧн веськӧдлӧм (вӧдитчӧм) вылӧ инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдны позьтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ пасйӧма ЕГРН-ын).

2.11. Лесничество, Участковӧй лесничество Административнӧй уджаланартлӧн 3.4.1 – 3.4.6 пунктъясӧн урчитӧм пӧрадокын корӧ Административнӧй уджаланартлӧн 2.10 пунктса 1 – 5 пунктувъясӧн урчитӧм документъяссӧ Административнӧй уджаланартлӧн 2.9 пунктын индӧм документъяс пасъян лунсянь 2 уджалан лун чӧжӧн.

2.12. Сійӧ, мый шыӧдчысь эз сет Административнӧй уджаланартлӧн 2.10 пунктӧн урчитӧм документъяссӧ, оз ло шыӧдчысьлы канму услуга сетӧмын ӧткажитӧм вылӧ подулӧн.

2.13. Шыӧдчысь ас кӧсйӧм серти вермӧ сетны Лесничествоӧ, Участковӧй лесничествоӧ Административнӧй уджаланартлӧн 2.10 пунктӧн урчитӧм документъяссӧ Административнӧй уджаланартлӧн 2.14 пунктӧн урчитӧм ногъясӧн.

2.14. Канму услуга сетӧм вылӧ колана документъяссӧ шыӧдчысь сетӧ татшӧм ногъясӧн:

Лесничествоӧ, Участковӧй лесничествоӧ ачыс;

Лесничествоӧ, Участковӧй лесничествоӧ пошта пыр ыстӧмӧн.
Услугаяслӧн лыддьӧг, кутшӧмъяс лоӧны

канму услуга сетӧм вылӧ быть коланаӧн да быть вӧчанаӧн,

да документ (документъяс) йылысь тӧдмӧгъяс, кутшӧмӧс

(кутшӧмъясӧс) сетӧны шыӧдчысьлы индӧм услугаяс сетӧм бӧрын
2.15. Услугаяссӧ, кутшӧмъяс лоӧны канму услуга сетӧм вылӧ быть коланаӧн да быть вӧчанаӧн, да документ (документъяс) йылысь тӧдмӧгъяс, кутшӧмӧс (кутшӧмъясӧс) сетӧны шыӧдчысьлы индӧм услугаяс сетӧм бӧрын, абу урчитӧма.
Документъяслӧн тырвыйӧ лыддьӧг, кутшӧмъяс колӧны

нормативнӧй инӧда актъяс серти канму услугаяс сетӧм вылӧ,

кутшӧмъяс лоӧны канму услуга сетӧм вылӧ быть коланаӧн

да быть вӧчанаӧн, шыӧдчысьясӧн найӧс босьтанногъяс,

сы лыдын электроннӧя, найӧс сетан пӧрадок
2.16. Услугаяс сетӧм вылӧ колана документъяссӧ, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, Россия Федерацияса оланпастэчасӧн да Коми Республикаса оланпастэчасӧн абу урчитӧма.
Шыӧдчысьлысь корны позьтӧмлун вылӧ индӧм

2.17. Оз позь:

1) корны шыӧдчысьлысь документъяс да юӧр либӧ збыльмӧдны вӧчӧмторъяс, кутшӧмъясӧс сетӧмсӧ либӧ збыльмӧдӧмсӧ абу урчитӧма нормативнӧй инӧда актъясӧн, мыйяс ладмӧдӧны канму услуга сетӧм вӧсна артмӧм йитӧдъяссӧ;

2) корны шыӧдчысьлысь документъяс да юӧр, сы лыдын кутшӧмъяс эскӧдӧны, мый шыӧдчысь мынтысьӧма канму услугаяс сетӧмысь, кутшӧмъясӧн Россия Федерацияса нормативнӧй инӧда актъяс, Коми Республикаса нормативнӧй инӧда актъяс, муниципальнӧй инӧда актъяс серти вӧдитчӧны Коми Республикаса олӧмӧ пӧртысь власьт органъяс, кодъяс сетӧны канму услугасӧ, мукӧд канму орган, меставывса асвеськӧдлан органъяс да (либӧ) канму органъяслӧн да меставывса асвеськӧдлан органъяслӧн ведомствоувса организацияяс, кодъяс участвуйтӧны канму услугаяс сетӧмын, сэтшӧм документъяс кындзи, кутшӧмъясӧс индӧма “Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 7 статьяса 6 юкӧнын;

3) ӧткажитны канму услуга сетӧм вылӧ колана заявление да мукӧд документ примитӧмын сэк, кор канму услуга сетӧм вылӧ колана заявлениесӧ да мукӧд документсӧ сетӧма канму услуга сетан кадколастъяс да пӧрадок йылысь юӧр серти, кутшӧмӧс йӧзӧдӧма РФ ӧтувъя порталын да (либӧ) КР порталын;

4) ӧткажитны канму услуга сетӧмын сэк, кор канму услуга сетӧм вылӧ колана заявлениесӧ да документъяссӧ сетӧма канму услуга сетан кадколастъяс да пӧрадок йылысь юӧр серти, кутшӧмӧс йӧзӧдӧма РФ ӧтувъя порталын да (либӧ) КР порталын;

5) корны шыӧдчысьӧс вӧчны мукӧдтор, Россия Федерацияса нормативнӧй инӧда актъяс серти идентификация да аутентификация нуӧдӧмысь, примитан мог индӧмысь, а сідзжӧ кадсӧ, мыйта колӧ примитӧм вылӧ бронируйтны, арталӧм вылӧ колана тӧдмӧгъяс сетӧмысь кындзи;

6) корны шыӧдчысьлысь документъяс да юӧр, кутшӧмъяслысь абутӧмлунсӧ да (либӧ) сійӧ, мый найӧ абу збыльӧсь, эз индывлыны сэк, кор медводдзаысьсӧ канму услуга сетӧм вылӧ колана документъяссӧ эз примитны либӧ канму услугасӧ эз сетны, татшӧм случайяс кындзи:

вежӧны нормативнӧй инӧда актъяслысь корӧмъяссӧ, кутшӧмъяс йитчӧны канму услуга сетӧмкӧд, канму услуга сетӧм йылысь заявление медводдзаысь сетӧм бӧрын;

эмӧсь шыбӧльяс канму услуга сетӧм йылысь заявлениеын да документъясын, кутшӧмъясӧс шыӧдчысь сетіс канму услуга сетӧм вылӧ колана документъяс примитӧмын либӧ канму услуга сетӧмын медводдзаысь ӧткажитӧм бӧрын да кутшӧмъясӧс абу пыртӧма водзджык сетӧм документъяслӧн комплектӧ;

вежсьӧ документъяслӧн вына кадколастыс либӧ канму услуга сетӧм вылӧ колана документъяс примитӧмын либӧ канму услуга сетӧмын медводдзаысь ӧткажитӧм бӧрын юӧрыс;

эрдӧдӧны канму услуга сетысь учреждение органса чина мортлысь, канму служащӧйлысь, уна мога шӧринса уджалысьлысь канму услуга сетӧм вылӧ колана документъяс примитӧмын либӧ канму услуга сетӧмын медводдзаысь ӧткажитігӧн шыбӧля либӧ инӧдлы паныд вӧчӧмтор серти (вӧчтӧмтор серти) документӧн эскӧдӧм збыльлунсӧ (пасъяссӧ), мый йылысь гижӧмӧн канму услуга сетысь учреждениеса органӧн юрнуӧдысьлӧн, уна мога шӧринӧн юрнуӧдысьлӧн кырымпасӧн канму услуга сетӧм вылӧ колана документъяс примитӧмын медводдзаысь ӧткажитігӧн юӧртӧны шыӧдчысьлы, а сідзжӧ корӧны прӧща вӧчӧм сьӧкыдлунъясысь.
Канму услуга сетӧм вылӧ колана документъяс примитӧмын

ӧткажитан подувъяслӧн тырвыйӧ лыддьӧг
2.18. Канму услуга сетӧм вылӧ колана документъяс примитӧмын ӧткажитан подувъяссӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
Канму услуга сетӧмсӧ дугӧдлӧм вылӧ либӧ сійӧс сетны ӧткажитӧм вылӧ подувъяслӧн тырвыйӧ лыддьӧг, кутшӧмъясӧс урчитӧма федеральнӧй оланпасъясӧн, на серти примитан Россия Федерацияса мукӧд нормативнӧй инӧда актӧн, Коми Республикаса оланпасъясӧн

да мукӧд нормативнӧй инӧда актӧн
2.19. Канму услуга сетӧмсӧ дугӧдлӧм вылӧ подувъяссӧ Россия Федерацияса, Коми Республикаса оланпастэчасӧн абу урчитӧма.

2.20. Канму услуга сетны ӧткажитӧм вылӧ подувъяс:

1) “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 42 статьяса 2 юкӧнӧн урчитӧм документъяссӧ абу сетӧма либӧ сетӧма абу тырвыйӧ;

2) ас могъяс вылӧ вӧр заптӧм вылӧ инӧд артман кадколастъясыс эз воны, кутшӧмъясӧс индӧма “Коми Республика мутасын вӧр йитӧдъяс ладмӧдӧм йылысь” Коми Республикаса Оланпаслӧн 41 статьяса 1 юкӧнын да 42 статьяса 2 юкӧнын.

2.21. Мукӧд подув серти канму услуга сетӧмын ӧткажитны оз позь.

Шыӧдчысь вермӧ мӧдысь шыӧдчыны канму услугала канму услуга сетӧм вылӧ ӧткажитан подулӧн лоӧм помкаяс бырӧдӧм бӧрын, кутшӧмъясӧс урчитӧма Административнӧй уджаланартлӧн 2.20 пунктӧн.
Канму услуга сетӧмысь канму пошлина либӧ

мукӧд мынтӧм перъян пӧрадок, мында да подувъяс

федеральнӧй оланпасъясӧн, на серти примитан Россия Федерацияса

инӧда актъясӧн, Коми Республикаса нормативнӧй инӧда актъясӧн

урчитӧм случайясын
2.22. Канму услугасӧ сетӧны дон босьттӧг.

Оз урчитсьы шыӧдчысьлысь перйыны мынтӧм сэк, кор канму услуга сетӧм бӧрын сетӧм документӧ колӧ пыртны вежсьӧмъяс сэтшӧм шыбӧльяс веськӧдӧм могысь, кутшӧмъяс лоисны Лесничестволӧн, Участковӧй лесничестволӧн да (либӧ) сылӧн чина мортлӧн мыж вӧсна.
Услугаяс сетӧмысь мынтӧм перъян пӧрадок, мында да подувъяс,

кутшӧмъяс лоӧны быть коланаӧн да быть вӧчанаӧн

канму услуга сетӧм вылӧ, сы лыдын татшӧм мынтӧм мындасӧ

арталан методика йылысь юӧр
2.23. Услуга, кутшӧм лоӧ быть коланаӧн да быть вӧчанаӧн канму услуга сетӧм вылӧ, сетӧмысь мынтӧм перйӧмсӧ абу урчитӧма.
Канму услуга сетӧм йылысь заявление сетігӧн

да канму услуга сетан бӧртас босьтігӧн

ӧчередьын медся дыр виччысян кадколаст
2.24. Канму услуга сетӧм йылысь заявление сетігӧн да канму услуга сетан бӧртас босьтігӧн ӧчередьын медся дыр виччысян кадколастыс – 15 минутысь абу дырджык.
Канму услуга сетӧм йылысь шыӧдчысьлысь заявление пасъян

кадколаст да пӧрадок
2.25. Лесничестволысь, Участковӧй лесничестволысь документъяс примитӧмысь, мӧдӧдӧмысь да пасйӧмысь кывкутысь специалист канму услуга сетӧм йылысь заявлениесӧ (водзӧ – заявление) пасйӧ Лесничествоӧ, Участковӧй лесничествоӧ заявление воан лунсянь 1 календарнӧй лун чӧжӧн.
Жыръяс дорӧ, кӧні сетӧны канму услугаяс, виччысян зал дорӧ,

канму услуга сетӧм йылысь заявлениеяс гижӧм вылӧ местаяс дорӧ,

найӧс гижан образецъясӧн да канму услуга сетӧм вылӧ колана документъяслӧн лыддьӧгӧн юӧртан стендъяс дорӧ, сы лыдын вермытӧмъясӧс социальнӧя дорйӧм йылысь Россия Федерацияса оланпастэчас серти вермытӧмъяслы индӧм объектъяс дорӧ матыстчыны

да сэтчӧ пырны позянлунсӧ могмӧдӧм дорӧ корӧмъяс
2.26. Колӧ, медым канму услуга сетанінъясыс лӧсялісны татшӧм корӧмъяслы:

2.26.1. Колӧ, медым жыръясыс, кӧні сетӧны канму услугаяссӧ, лӧсялісны шыӧдчысьясӧс да чина йӧзӧс, специалистъясӧс бур условиеясӧн могмӧдан корӧмъяслы, сы лыдын вермытӧмъяслысь да дзескӧдӧм позянлуна йӧзлысь налӧн заявкаяс серти канму услуга босьтӧм вылӧ инӧдъяссӧ олӧмӧ пӧртӧм могысь позянлунсӧ могмӧдан корӧмъяслы, кутшӧмъясӧс урчитӧма вермытӧмъясӧс социальнӧя дорйӧм йылысь Россия Федерацияса оланпастэчасӧн.

Зданиеӧ шӧр пыранінсӧ колӧ оборудуйтны вермытӧмъяслӧн креслӧ-кӧляскаясӧн зданиеӧ пырӧм вылӧ бур пандусӧн.
